
Ref.: FMR/Letrado Asesor 

GAIA.- GUFEKO GERENTZIAREN EBAZPENA, 2026KO EKAINAREN 19KOA; HONEN  

BIDEZ KARGUTIK KENTZEN DIRA BILTEGIKO ARDURADUNAREN, ZERBITZU 

TEKNIKOKO OFIZIALAREN ETA SUKALDARIAREN KATEGORIEI DAGOZKIEN 

HAUTAKETA-PROZESUEN ESPARRUAN EPAIMAHAI KALIFIKATZAILEETAKO KIDE 

IZENDATUTAKO ZENBAIT PERTSONA.  

Gobernu Batzordearen 2025eko abenduaren 3ko Erabakiaren bidez, 4/25 zenbakiko akta, 
arauak betez abenduaren 12ko, ostirala, 238. zenbakiko BAOn argitaratu zena eta horren 
laburpena, iragarki gisa, urte bereko abenduaren 29ko 313. zenbakiko BOEn,  zerbitzu 
teknikoko ofizialaren eta biltegiko arduradunaren lanpostuak betetzeko deialdiak onartu 
ziren. Era berean,  egun bereko Gobernu Batzordearen erabakiaren bidez, eta urtarrilaren 
8ko 4. zenbakiko BAOn eta urtarrilaren 15eko 13. zenbakiko BOEn argitaratuta, sukaldari-
plazen deialdia egitea erabaki zen.  

Gero, Gerentziaren 2026ko martxoaren 17ko bi Ebazpenen bidez, onartutakoen eta 
baztertutakoen behin betiko zerrendak onartzea xedatu zen eta, era berean, zerbitzu 
teknikoko ofizialaren eta biltegiko arduradunaren plazen deialdiei zegozkien Epaimahai 
Kalifikatzaileak izendatu ziren;  horri dagokionez ikus BAO, 59. zk., 2026ko martxoaren 27a, 
ostirala. Eta, geroago, apirilaren 16ko 74 zk.ko BAOn, apirilaren 22koa, zerbitzu teknikoko 
ofizialen plazak betetzeko epaimahai kalifikatzailearen osaeran izandako akats materiala 
zuzendu zen. 

Eta Gerentziaren 2026ko maiatzaren 28ko Ebazpenaren bidez onartutakoen eta 
baztertutakoen behin betiko zerrendak onartu ziren eta, era berean, sukaldari-plazen 
deialdiari dagokion Epaimahai Kalifikatzailearen izendapena egin zen, BAO, 107 zk., 2026ko 
ekainaren 9koa, asteartea. 

Zuhurtzia, gardentasun, objektibotasun eta administrazio oneko nahikoa arrazoi daude 

ondoren zerrendatuko diren pertsonak kargutik kentzeko, abian dauden hautaketa-

prozesuen kudeaketa egokia zaintzeko eta hautaketa-organoen jarduna zuzendu behar duten 

inpartzialtasun-bermeak indartzeko. Erabaki honek ez dio kalterik egingo beste eremu 

batzuetan legokiokeen balorazioari, eta deialdien garapenean eska daitekeen 

neutraltasunaren edozein afektazio-itxura saihesteko beharrari baino ez dio erantzuten.  

Ebazpen honen oinarria aldi baterako eta ezohiko lan-poltsa jakin batzuk eratzeko 
izendatutako balorazio-batzordeen osaeran eta funtzionamenduan antzemandako 
gorabeheretan bilatu behar dugu, hain zuzen ere parte ez hartzeko betebeharrarekin duten 
loturagatik kide batzuen inpartzialtasun-itxurari buruz arrazoizko zalantza eragin zezaketen 
inguruabarrak daudela antzeman baita. Testuinguru honetan, eta orain aztergai ditugun 
Epaimahai Kalifikatzaileak hautaketa-prozesu desberdinei buruzkoak badira ere, bidezkoa da 
prebentziozko eta zentzuzko neurri bat hartzea, edozein zalantza uxatzeko eta 
administrazioaren jarduna berdintasun, merezimendu, gaitasun, objektibotasun, gardentasun 
eta segurtasun juridikoaren printzipioei erabat lotuta garatzen dela ziurtatzeko.  

Gai honetan arduratzeko eskumena Gerentziari dagokio, bere xedeko deialdietan 
adierazitako zehaztapenen arabera, eta Gobernu Batzordeak gai hau formalki onartzeko 
berariaz emandako gaikuntzaz gain.  

Horrekin guztiarekin ados, agiri hau izenpetzen duenak GUFEko gerenteari honako 

proposamen hau egiten dio, onar dezan:  

EBAZPENA 

Lehenengoa. – Gerentziaren 2026ko martxoaren 17ko ebazpenaren bidez, martxoaren 27ko 
BAO, 59 zk., izendatutako biltegiko arduradunaren lanpostuak betetzeko epaimahai 
kalifikatzaileari dagokionez, Verónica Atxutegi Vela andrea, kide titularra dena, eta Izaskun 
Urien Azpitarte andrea, ordezko idazkaria, kargutik kentzea ezartzen da.  

Bigarrena. – Gerentziaren  2026ko martxoaren 17ko ebazpenaren bidez, martxoaren 27ko 59 
zenbakiko BAOn eta apirilaren 22ko 74 zenbakiko BAOn argitaratuz eta Gerentziaren 
2026ko martxoaren 17ko hurrenez hurreneko ondorengo akats-zuzenketarako ebazpenaren 
bidez, apirilaren 22ko BAO, 74 zk., izendatutako zerbitzu teknikoko ofizialaren lanpostuak 
betetzeko epaimahai kalifikatzaileari dagokionez, Verónica Atxutegi Vela andrea, kide 
titularra dena, eta Izaskun Urien Azpitarte, ordezko kidea,  kargutik kentzea ezartzen da.  

 Hirugarrena. – Gerentziaren 2026ko maiatzaren 28ko ebazpenaren bidez, ekainaren 9ko 
BAO, 107. zk., izendatutako sukaldari-plazak betetzeko epaimahaiari dagokionez, Verónica 
Atxutegi Vela, kide titularra, eta Izaskun Urien Azpitarte, ordezko idazkaria, kargutik kentzea 
ezartzen da.  

Laugarrena. – Adierazitako kargu-usteek ez dakarte berekin horrela sortutako kargu hutsak 
bete ditzaketen beste pertsona batzuk izendatzea. 

Bosgarrena. – Ebazpen honek ematen den egunetik aurrera izango ditu ondorioak.  

Seigarrena. – Iragarki-oholean, Erakundearen web-orrian eta Bizkaiko Aldizkari Ofizialean 

argitaratzeko agintzea. Eta Erakundearen ordezkaritza sozialari honen berri ematea.  

 
 

 


